112 # 2 FF>FROLAFEZPH [8F] 37 F2 e %52 5

kahiwan tu Thau a tanatugash initusi wazagan a lalawa

apananaiza zain ita wazagan, zain thuini izai Zintun, numa pananaiza
Inaiza Puzi, inaiza pintaun. kahiwan makaipathay mzai ya marigaz suma wa
thau, mani miazaiza sa yaku makaipathay ihun, ihu makaipathay yakin.
numa kahiwan mani sa Puzi maga antu la manasha ita thau kahiwan, numa
sa Puzi makari s izai pudaga, numa pudagain, numa suma antu isai Puzi,
numa dai itia sa ikahin pinudaga ita. numa isisua minashaiza mita wa thau.

kahiwan Thau a tanatugash miahalawan initusi Puzi, numa muqtha
mutusi Lalu, isisua ya mugtha mutusi Lalu. isisuawan Puzi kahiwan itia dai
qali alus’an, numa itiaiza sunda binanau’az azazak magqitan, maqa itia sa
parhaway dai matinhina thaythuy, numa mushaiza mita wa mara’iniza wa
ruza binanau’az. mara’in a ruza zain malumu. numa kahiwan uka sa klhiw,
mugay pasain mzai mita wa azazak faa gmuthquth munai wazaqgan, ya itia s
fari mara’in a shigamish numa mutun sa faa. numa sa ruza miazithuiza
anggaruzin mutusi thuini zain Filhaw, numa zain Lhilhian.

izai latusha wa binanau’az a azazak riqazan sa Pazish, ba! kahiwan i1zai
a binanau’az mugqay latusha, sa kakahiwan a thau ya marigaz muqay arara sa

punug, numa talahin punug. numa kahiwan ita ya muribush numa mapanduu

makanlhias saran, mapanduu mzai, ba! niza s izai latusha wa binanau’az a
azazak mita wa thau! numa isisua tu makaitala mapathay.

numa izahai a ruza parshian ya pugthaan putaun, numa putuan sa fatu
shupruzin thaythuy, numa ya shupruzin wazagan antu uqtha putaunin sa izai
a ruza, mathuaw dai antu magitan a ininthawan ya miazithu. numa isisua
mutaun mzai akainataunin sa suma wa rawaraway a thau. numa isisua
amugtha mutusi Lalu. miazithuiza antu kahiwan manasha thau itantu.

itia sa thau kahiwan ya latusha wa azazak ya inu’apaw, ya
malhi’azazak izai tusha wa azazak, parshian dai. numa niwan tu mathay
kaipathayin thaythuy, miazithuiza sanupin thaythuy pisai Ihuzush a banggqir.
Isisua izai latusha wa azazak latata dai maqulhaqulha wa shagish, numa
latata dai madishlum a shaqgish. numa isisua ita thau niza tu magitan numa
malawalhnalh. numa makunatusi niza isai Lalu, numa isai wazagan

mulawashwashiza, niza tu thuini a thau niza tu la manasha.

